
VRAE

DIE GEDEELTES WAT ONS SAAM BESTUDEER IS:

Torah: Eks. 18:1 — Eks. 20:23
Haftarah: Jes. 6:1 - Jes. 7:6 & Jes. 9:5-6
B’rit Hadashah: Matt. 18:5-20; Matt. 19:16-26; | Pet. 1:22 - | Pet. 2:10

Watter drie plekke het Israel eerste bereik nd hulle uittog uit Egipte?
Watter geestelike betekenis dra hierdie stoppe vandag vir ons op
die pad van heiligmaking?

Wat was die vierde plek waar die kinders van Israel gestop het
nadat hulle uit Egipte weggetrek het? Waarom was hierdie plek
belangrik, wat beteken dit, en watter lesse kan ons vandag leer oor
hoe Abba Vader ons lei op die pad van heiligmaking?

Watter naam van YHVH word in Eksodus 15:26 bekend gemaak?
Waarom sé God dit juis by Marah, en waarom is dit belangrik vir
ons vandag op die pad van heiligmaking?

Wat was die vyfde plek waar die kinders van Israel gestop het
nadat hulle uit Egipte weggetrek het? Hoekom was hierdie plek

belangrik, wat beteken dit, en watter lesse kan ons vandag daaruit
leer oor Abba Vader se leiding?

Wat was die sesde plek waar die kinders van Israel gestop het
nadat hulle uit Egipte weggetrek het? Hoekom was hierdie plek
belangrik, wat beteken dit, en watter geestelike lesse kan ons
vandag daaruit trek?

Wat was die sewende plek waar die kinders van Israel gestop het
nadat hulle uit Egipte weggetrek het? Hoekom was hierdie plek
belangrik, wat beteken dit, en watter geestelike lesse kan ons
vandag daaruit trek?

Wat was die agste plek waar die kinders van Israel gestop het
nadat hulle uit Egipte weggetrek het? Hoekom was hierdie plek
belangrik, wat beteken dit, en watter lesse kan ons vandag leer oor
hoe Abba Vader ons lei?

www.houtkruis.co.za



Wat was die negende plek waar die kinders van Israel gestop het
nadat hulle uit Egipte weggetrek het? Hoekom was hierdie plek
belangrik, wat beteken dit, en watter lesse kan ons vandag daaruit
leer?

Wat was die tiende plek waar die kinders van Israel gestop het
nadat hulle uit Egipte weggetrek het? Hoekom was hierdie plek
belangrik, wat beteken dit, en watter lesse kan ons vandag daaruit
trek?

Moses het met Yitro se dogter getrou. Wat was haar naam? Wat
was Moses se twee seuns se name en wat beteken hulle name?

Wat het Yitro gesien wat Moses verkeerd gedoen het in sy 0é?

Watter raad gee Yitro toe vir Moses?

Yitro het Moses aangeraai om regters oor die Israeliete aan te stel.
Watter eienskappe moes hierdie regters besit?

Wat was die 1lde plek waar die kinders van Israel gestop het nadat
hulle uit Egipte weggetrek het? Hoekom was hierdie plek belangrik,
wat beteken dit, en watter geestelike lesse kan ons vandag daaruit
leer?

Abba Vader het vir Moses gesé om die kinders van Israel te vra of
hulle Sy Huwelikskontrak (Torah) sou aanvaar. Wat was hulle
antwoord, en wat was die beloning om dit te doen?

In Eksodus 19:10-11 gee Abba Vader aan Moses die opdrag om die
volk heilig te maak en hulle klere te reinig ter voorbereiding vir die
derde dag, wanneer YHVH op die berg Sinai verskyn. Regdeur die
Skrif kom die patroon van die ‘derde dag’ herhaaldelik voor. Wat
dink jy is die geestelike betekenis van hierdie patroon?

Eksodus 19:12 sé dat Abba Vader vir Moses beveel om 'n grens
rondom die berg aan te dui en die volk te waarsku om nie die berg
of sy voet aan te raak nie, anders sal hulle sterf. Waarom dink jy het
Abba Vader hierdie grens ingestel, en wat wou Hy die volk daarmee
leer?

In Matteus 22:36-39 vra 'n man vir Yeshua: “Wat is die grootste
gebod?” Yeshua sé om God lief te hé met jou hele hart, siel en

verstand, en jou naaste soos jouself. Beteken dit dat hierdie twee
gebooie die tien gebooie vervang, of wys dit iets anders?

In Eksodus 20 sien ons hoe die volk die donderslae, die blitse en die
basuin hoor, en die rook van die berg sien. Hulle het gebewe en op
'n afstand gebly, en sé vir Moses om vir hulle te praat, want hulle
durf nie direk met God praat nie. Waarom dink jy het hulle afstand
gehou en verkies om deur Moses te hoor wat Abba Vader sé?

